Хикмәтле дә, бизәкле дә син, татар теле!
( Музыкаль кичә)

Төзеде: Болгар шәһәре 1 нче                                                                                                                                                                                                                                                                                                                                                    урта мәктәбенең 1нче категорияле татар теле һәм әдәбияты укытучысы Хәйруллина Әнисә Гаязовна

2009ел
Максат:
1. Укучыларның татар телен өйрәнү сәләтен үстерү.
2.Телебезнең байлыгын, матурлыгын күрергә, сүзләрне дөрес файдаланырга, мәгънәсен таный белергә өйрәтү.                                                                                                                                                          3.Татар теленә, татар халкының бәйрәмнәренә мәхәббәт хисләре тәрбияләү, халык авыз иҗаты әсәрләрен өйрәнүгә кызыксыну уяту. 
Җиһазлау: Тел турында язылган плакатлар, “ Татар теле- матур тел” темасына язылган иншалар, грамъязмалар, “Татарча да яхшы бел!”стенгазетасы.
Укытучы. Хөрмәтле укучылар, укытучылар, килгән кунаклар!
Бүген без “ Хикмәтле дә, бизәкле дә син, татар теле “ дигән кичәгә җыелдык. Бу кичәдә шук малайлар, шук кызлар үзләренең әйтәсе сүзләрен татарча әйтәчәкләр, татар халкының яраткан уеннарын уйнап, җырларын җырлап, үзләренең җитезлекләрен, тапкырлыкларын күрсәтерләр.
Хөрмәтле укучылар, хәзер сүз сезгә.

  ( Милли киемнәрдән кыз белән малай чыга.” Туган тел” көе уйналып тора.)
Кыз. Исәнмесез, хәерле көн, хөрмәтле кунаклар, кадерле укытучылар, дуслар, малайлар-кызлар, апалар-сеңелләр, зурлар-кечкенәләр, руслар-татарлар, залда утыручы барлык дуслар!
Малай. Бүген бездә зур бәйрәм, бу бәйрәмдә рус балалары да катнашачак, алар үзләренең осталыкларын, булганлыкларын, тапкырлыкларын күрсәтерләр.

           1 укучы. Бүген бездә кунакта-

                           Уен-көлке булачак.

                           Барыбызны шаккаттырып-

                           Руслар да катнашачак.

           2 укучы.   Без бит руслар-

                             Сезнең якын дуслар.

                             Өйрәнәбез татар телен,

                            Яратабыз татар халкын.

            3 укучы.Татарча да яхшы бел,

                           Урысча да яхшы бел.

                           Икесе дә безнең өчен

                           Иң кирәкле затлы тел.

Малай. Бәйрәмебезнең девизы:

              Татар телен чын күңелдән, теләп өйрәнергә!

              Татар халкының милли бәйрәмнәрен, йолаларын үз итәргә!

              Барлык халыклар белән дус, тату яшәргә!

           .
           4 укучы.Заман миңа югарыга мен дип ,
                          Ике канат биреп үстерде.

                          Канатымның берсе-татар теле,

                          Икенчесе –бөек рус теле.

           5 укучы. Сиңа ,миңа тел бирелгән,
                          Сөйләргә гел дөресне.

                          Чынны ялганнан аера

                           Белергә без тиешле.

            6 укучы Тел бирелгән гаделлекне

                           Һәм намусны якларга.

                            Бирелгән-илне, җирне һәм

                           Телнең үзен сакларга.

          7 укучы  Төп нигезем минем-Татарстан,
                          Синең язмыш- безнең гомерләр.

                          Төп нигезем, мине аерма син,

                          Әткәм-әнкәм биргән телемнән.

                               Җыр” Туган телем”
 Кыз.  Сокланып туймыйм

            Сайрар кошларга:

            Кайларга китми

            Алар кышларга.

            Тик онытмыйлар

            Туган илләрен

             Саклый һәммәсе

             Туган телләрен.

Малай. Әгәр булмаса телем дим,

              Ярты гына кеше мин.

               Агачлар-гөлләрнең ничек

               Әйтер идем исемен.

               Укытучыма мин ничек?

             “Саумысыз” дияр идем?

               Китапны укып белгәнне
               Йә, ничек сөйләр идем.     

Кыз. Тел ул – бөтен халык казанышы, меңнәрчә, миллионнарча кешеләрнең күп гасырлык иҗат җимеше. Тел бетсә, ул телнең иясе булган халык, милләт югала. Туган телен саклау, үстерү, аның сафлыгы, матурлыгы өчен көрәшү – һәр кешенең изге бурычы.

Кешенең тормышы тел белән бәйле .Тел- тарихи  күренеш. Ул кешеләрнең үзара фикер алышу ихтыяҗы нәтиҗәсендә туган, ул җәмгыятькә бәйле рәвештә үсә, үзгәрә, камилләшә.

Малай. Тел, тел дибез, нәрсә соң ул тел?                                  
Кыз.Тел кешеләрнең аралашу өчен бик әһәмиятле чара.  Ул кеше тормышында зур урын тота. Ул - тормыш чыганагы, белем чишмәсе. Тел кешеләргә бер – берсе белән аралашырга, бер – берсен аңларга, бер – берсенең  теләк - максатларын, уй - фикерләрен белергә ярдәм итә.

Кыз.Арттырмый да, киметми дә шуны бел –

Татар теле – энҗе, мәрҗән тулы тел.

Моңлы тел ул, нурлы тел ул,

Баш очында кояш булып тора гел.

Малай. Татар халкының тел турында бик матур мәкальләре бар. .

  1укучы.  Тел – күңел көзгесе.

  2укучы.   Тел күрке – сүз.

  3укучы.  Әдәп башы – тел.

  4 укучы.Туган телен кадерләгән халык кадерле булыр.

  5укучы.Иң татлы тел – туган тел, анам сөйләп торган тел.

       Бу мәкальләр – татар халкының акыллы сүзләре. Буыннар аша күчә - күчә, безнең көннәргә кадәр килеп җиткәннәр.

Кыз. Татар теле– матур, күркәм тел.Әгәр милләтнең теле кулланмый башласа, ул юкка чыга. Моның өчен сугыш та, кан кою да кирәкми.Телен бетердең  исә, үз халкыңның әдәбияты да, мәдәнияте, гореф – гадәтләре дә бетә. Безнең бурыч – халкыбызда милли аң,  милли горурлык уяту.
Малай. 1992 нче елның 6 нчы нояберендә Т Р Конституциясе кабул ителде. Конституция татар һәм рус телләрен дәүләт теле дип игълан итте.

Кыз. Безнең республикабызда төрле милләт халыклары бер-берсе белән аралашып дус,тату яшиләр, бер - берләренә кунакка йөриләр, авыр вакытларда ярдәмгә киләләр . Бу шулай булырга тиеш тә, чөнки Татарстанның иң зур байлыгы – ул халыклар дуслыгы.

.

1 укучы. Без бер мәктәп балалары,

                 Барыбыз да дуслар без.

                 Татарлар, чуаш, марилар,

                Әрмәннәр Һәм руслар без.

2 укучы. Кирәк түгел тәрҗемәче,

                 Көлешәбез бер телдә без.

                 Бердәм булсак, бергә булсак,

                 Бирешмәбез беркемгә без.

“ Дуслык турында җыр”

Малай. Татар халкы рус халкы белән гомер-гомергә дус,тату яшәгәннәр.Авыр вакытларда бер-берләренә ярдәм иткәннәр, кунакка йөрешкәннәр.

                Шигырь “Әби белән бабушка”

Кыз.Ә хәзер җәнлекләребезнең үз ана телләрендә ничек итеп сөйләшүләре турында шигырь тыңларбыз.                                                                          Шәүкәт Галиев” Рус казлары: га-га-га”. ( шигырьне сәхнәләштерү)                                                                                             Ә хәзер без сезнең белән тормышта була торган күңелле мәзәкләрне карарбыз.

                      “ Телефоннан сөйләшү”.

· Алло! Исәнме, Денис!

· Сәлам,Коля! Хәлләрең ничек? Ни булды?

· Ни булды, ни булды дип сорап торган буласың. Синең өчен кызарырга туры килде әле. Син татар теленнән дөрес эшләмәгән күнегү өчен укытучы миңа “2” ле куйды.
“Шалкан” әкияте.
Сергей. Айрат, миңа “ Шалкан” әкиятен тәрҗемә итәргә булыш әле.

-Ярар, укы, тыңлыйм.

-Бабай шалканны тарта,тарта,тарта чыгара алмый.

- Тыңла, Сергей! Бу болай була: дедушка курит,курит,курит, выкурить не может.

Малай. Менә уйнар вакыт та җитте.

                 Кулымдагы йөзегемнең

                 Исемнәре- Гөлбану

                  Син нишләсәң, ни кылансаң,

                 Шуны эшләргә могу.

            “ Гөлбану” уены.  

( Санамыш белән Гөлбану сайлана, ул уртага чыгып нинди хәрәкәт ясаса,калганнары шуны эшли.)
              “Кулъяулык алыш” уены.

Кулымдагы кулъяулыкның

Почмаклары чигүле

Беренче кулъяулык алган кеше

 Уенда кала билгеле.

(Санамыш белән 2 уенчы уртага чыга, идәнгә кулъяулык салына,бию көенә бу 2 уенчы тәгәрәктә басып торучылар араларыннан бииләр, көй туктауга, тизрәк кулъяулыкны алырга тиешләр, кем ала-ул уенда кала, ала алмаган уенчыга җәза бирелә.)
Кыз. Әй, дуслар, килегез,

          Күңел ачу көнебез,

          Татарча матур итеп

           Без биибез, күрегез.                                                                   ( Бию көе яңгырый. Малайлар, кызлар татар халык биюе башкаралар.)                                                                                   Малай. Уйнадык та ,сөйләдек тә, җырладык та, инде бәйрәмебез ахырына якынлашты.Кунакларга килгән өчен, балаларга бәйрәмебездә катнашкан өчен зур рәхмәт.Сау булыгыз!
 Җыр “ Туган тел”

             Файдаланылган әдәбият.
“ Мәгариф” журналы, 2006 ел

“Ачык дәрес” газетасы, 2009 ел

“ Күңел ачыйк бергәләп”,  Мәгариф нәшрияты

Н. Исәнбәт. Балалар фольклоры

Иң матур сүз.”Мәгариф” нәшрияты 

